
ERANSKINA
ARABAKO LURRALDE HISTORIKOKO KUADRILLEI BURUZKO AZAROAREN 20KO 63/1989 FORU ARAUA ALDATZEKO FORU ARAU PROIEKTUA
Zioen azalpena
Arabako kuadrillak udalerriz osatutako lurraldeko foru erakunde gisa eratuta daude, eta, funtsean, Kuadrillei buruzko azaroaren 20ko 63/1989 Foru Arauak arautzen ditu. Arau horrek, funtzionatzeko oinarrizko arauak ezartzeaz gain, haien kopurua eta izen ofiziala zehaztu zituen.
Foru Arau honen xedea da Kuadrillei buruzko Foru Arauaren 6. artikulua aldatzea, Aiarako Kuadrillari dagokionez. Horretarako, hark Arabako Lurralde Historikoko toki erakundeen mugak, izena, hiriburua eta ezaugarriak arautzen dituen otsailaren 21eko 4/2011 Foru Arauaren 65. eta 66. artikuluetan jasotako prozedurari ekin dio. 
Horiek horrela, kuadrilla horrek adierazi du egoitza aldatu nahi duela Laudiotik Aiarara, eta, zehazki, Arespalditzako Kontzejura. Halaber, arauaren 6. artikulua aldatzeko eskatu du, Kuadrilla osatzen duten udalerrien izenak egungo izen ofizialera egokitzeko. 
Artikulu bakarra. 
Hona hemen nola idatzita geratuko den Kuadrillei buruzko azaroaren 20ko 63/1989 Foru Arauaren 6. artikulua:
6. artikulua
Udalerri hauek osatzen dute Aiarako Kuadrilla: Amurrio, Artziniega, Aiara, Laudio eta Okondo.
Kuadrillaren egoitza Arespalditzan egongo da. 
Azken xedapena
Foru arau hau ALHAOn argitaratu eta hurrengo egunean jarriko da indarrean.

